
GOUVÈNÈ CUOMO ANONSE PWOJÈ NY WORKS PRAL MODÈNIZE KÈK PAK ETA A NAN WESTERN NEW 

YORK 

 

Yon Envestisman $29.7 Milyon Dola pou Repare 6 Pak 

 

Jodi a, Gouvènè Andrew M. Cuomo te anonse yon envestisman $29.7 milyon dola pou pwojè NY Works 

pou modènize ak repare sis (6) pak ki nan Western New York.  

Pwojè NY Works la pou re‐envante devlopman ekonomik eta a avèk yon nouvo estrateji inovatè k ap 

mete Nouyòkè yo nan travay ankò pou rebati enfrastrikti eta a. Gwoup Travay la Force pral ede kreye 

anpil ak yon pakèt djòb. Pou fè sa, l ap kowòdone plan kapital detaye, l ap sipèvize envestisman ki nan 

pwojè enfrastrikti yo, epitou l ap akselere anpil santèn pwojè enpòtan nan eta a. 

 

Gouvènè Cuomo di konsa, “Eta New York adopte pou yon dezyèm ane swivi yon bidjè ki gen 

transfòmasyon ak ekilib ki diminye liy depans yo, pandan l ap konsantre sou kreyasyon djòb ak efikasite 

gouvènman an. Poto‐mitan bidjè sa a se pwogram New York Works, yon nouvo estrateji pou jwenn 

kapital lajan pou fè Nouyòkè yo retounen nan travay epi pou rebati enfrastrikti nou yo ki la lontan 

tankou sistèm pak eta a anpil moun ki nan eta ap itilize.” 

 

Senatè George D. Maziarz di konsa, “Te gen yon gwo bezwen pou afekte resous pou ede repare pak ki 

nan distri mwen pou yon kantite ane. Envestisman sa a ki se pi gwo envestisman lajan kapital nan Pak 

Eta New York yo nan listwa, mwen bat bravo pou Gouvènè Cuomo ak Lejislati a poutèt yo fè sa vin yon 

pati nan bidjè ane sa a. Envestisman sa ki nan fiti zòn nou an prale lwen pou amelyore bote ak 

eksperyans vizit byen sa yo pou kominote nou an.” 

 

Senatè Eta a, Catharine Young di konsa: “Pak yo se te youn nan kote fanmi mwen te pi renmen lè mwen 

te timoun, epi mwen kontan pou reprezante plizyè pak yo kòm yon Senatè. Nou te travay avèk Gouvènè 

Cuomo pou ofri modènizasyon sa yo nan enfrastrikti nou yo pou asire anpil ak yon pakèt fanmi kapab fè 

eksperyans avèk pak eta nou yo ak renmen yo. Non sèlman yo enpòtan pou ekonomi nou an, men tou 

yo anrichi kalite lavi nou.” 

 

Senatè Patrick M. Gallivan di konsa, “Tout moun te konnen Eta New York depi lontan pou bèl peyizaj ak 

istwa rich li. Envestisman New York Works Fund nan resous natirèl ak istorik New York se yon etap 

enpòtan pou chanje fason pak nou yo vin nan move kondisyon nan eta a. Mwen kontan sitou poutèt yo 

te konsidere Evangola State Park ki nan Vil Evans pou envestisman kapital. Pak sa yo atire vizitè ki sòti 

toupatou nan epi a pou vini nan Western New York, yo bay anpil djòb lokal, epitou yo sèvi kòm sipò pou 

ekonomi rejyonal nou an.” 

 

Senatè Mark Grisanti di konsa, “Apre plizyè ane neglijans ak move kondisyon, mwen kontan paske bidjè 

ane sa a ap bay pi gwo antre lajan kapital nan listwa pour reyabilitasyon pak eta a nan New York Works 

Fund. Nan Western New York, nou renmen pak eta nou yo ki ant Knox Farm ak Artpark. Envestisman sa 

a nan sistèm pak yo ap ede fasilite reparasyon ak modènizasyon ki nesesè pou asire tout moun ki vizite 

yon pak eta a fè yon eksperyans ki amizan.” 

 

Manm Asanble Robin Schimminger di konsa, “Envestisman nan pak eta nou yo ap amelyore trezò natirèl 

New York, epitou l ap envesti nan ekonomi lokal nou yo. Poutèt sa, mwen kontan poutèt yo afekte 

prèske $5 milyon dola pou sipòte pwojè amelyorasyon pou kreye anpil djòb nan Pak Eta a nan pati lwès 

New York.” 

 

Manm Asanble Dennis H. Gabryszak di konsa, “Amelyorasyon nan pak lokal nou yo nan eta a pa ta ka 

vini nan yon pi bon moman konsa. Avèk tan a k ap vin pi cho ak fanmi yo k ap pase plis tan deyò, pwojè 

sa yo pral ede amelyore kèk espas ak trezò kache ki pi popilè nan Western New York. 

 

Bidjè a kontinye angajman Gouvènè a pou responsablite fiskal la pandan l ap kreye anpil djòb, ak bay 

jarèt pou kominote yo ki toupatou nan eta a. Li elimine yon defisi plizyè milyon dola san nouvo taks, frè 

oswa demagoji. Li limite ogmantasyon depans yo a de (2) pousan oswa pi piti pase sa pou yon dezyèm 

ane swivi, epitou li lanse Gwoup Travay New York Works pou envesti anpil milya dola pou rebati wout, 

pon, pak ak lòt enfrastrikti eta a, epitou li kreye anpil dizèn milye djòb. 

 

Bidjè a gen ladan pwogram enpòtan pou devlopman ekonomik ak pwogram pou transpò, refòm enpòtan 

pou fè gouvènman an vin pi efikas, ak mezi pou bay jarèt pou kominote yo ki toupatou nan eta a.  

 

Pwogram New York Works 

 

Kreye Gwoup Travay New York Works  

 

Gwoup Travay New York Works ap kowòdone plan kapital nan tout 45 ajans ak otorite yo, l ap sipèvize 

envestisman ki nan pwojè yo ak aksè nan finansman, epitou l ap fasilite kreyasyon anpil ak yon pakèt djòb.  

 

Anvan pwogram New York Works la, pa gen plan detaye eta a pou $16 milya dola nan depans kapital 

anyèl yo 45 ajans ak otorite eta a te fè. Nan kèk ka, ansanm avèk pwojè Port Authority, MTA ak 

Depatman Transpò, yo itilize anpil milya dola kontribiyab oswa lajan pasaje pou finanse plan transpò a 

nan menm zòn san kowòdinasyon ant ajans yo. Pou premye fwa, Gwoup Travay New York Works ap 

devlope yon plan enfrastrikti kapital kowòdone pami ajans yo ak otorite yo. Gwoup Travay la, ki fòme 

avèk dirijan nan finans, travay, planifikasyon ak transpò ap rekòmande chwa finansman pou pwojè ak 

metòd pou fasilite konstwiksyon nan enfrastrikti enpòtan.  

 

Gwoup Travay New York Works ap gen kenz (15) manm ladan. Gouvènè a ap deziyen nèf (9) nan manm 

yo, epi Lejislati a ap deziyen sis (6) lòt manm yo. Tout ajans ak otorite prensipal eta a ap patisipe nan yon 

konsèy aplikasyon pou kowòdone planifikasyon kapital la.  

 

Y ap afiche tout pwojè New York Works sou sitwèb la avèk vrè chanjman yo yon fason pou Nouyòkè yo 

kapab swiv pwogrè pwojè ki nan kominote yo. Y ap mete tout lis la anliy sou nan kèk jou k ap vini yo.  

Rekonstwiksyon Pak Eta New York yo 
 
Finansman New York Works ap bay $89 milyon dola, pou jwenn $143 milyon dola nan 
finansman total, pou repare pak eta a, sa ki reprezante pi gwo kantite lajan yo bay nan istwa 
lajan kapital pou pak New York yo. Pou kounye a, 83 % pak eta a nan move eta. Y ap finanse 
pwojè yo nan chak zòn eta a, pwojè yo ap amelyore eksperyans vizitè yo, epitou y ap pèmèt pak 
eta nou yo re‐parèt apre plizyè ane yo pase nan move kondisyon. 
 
Pwojè New Yorks Works nan Western New York prezante konsa:  

Non 

Pwojè a 
Deskripsyon Pwojè a 

Depans Total 

pou Pwojè a

Allegany 

State Park  

Modènize sistèm elektrik ki nan teren lan Red House ak 

Cain Hollow, ki pase mòd nan moman an, epi ki 

prezante pwoblèm pou sante ak sekirite. Answit, yo pa 

kapab fè adapte pou veyikil modèn kan yo. 

$2.400.000 

Allegany 

State Park 

Rekonstwi bilding twalèt ak douch Cain Hollow ak 

Camp 5  De (2) sant sa yo nan zòn kan Quaker ki nan 

move kondisyon se siy ki montre aklè pa gen 

envestisman ki fèt ditou nan pak sa a. 

$950.000  

Midway 

State Park  

Konstwi yon nouvo bilding toutotou manèj istorik pak 

la pou ranplase estrikti fèb ki la deja.  
$150.000  

Niagara 

Falls State 

Park 

Repare zòn vizyon ak chemen popilè a, reyabilite zòn 

Cave of the Winds, konsevwa ranplasman Pon 

American Falls, epitou reyabilite wout ak enfrastrikti 

pak la. Pwojè sa a pral itilize finansman rapid NYPA 

Niagara Greenway pou sipòte amelyorasyon yo nan 

$25.000.000 

pak vedèt sa a.

Evangola 

State Park  
Rekonstwi yon blòk sanitè nan Evangola State Park.  $500.000  

Golden Hill 

State Park 
Rekonstwi yon blòk sanitè nan Golden Hill State Park.  $550.000  

Long Point 

State Park  

Enstale yon nouvo sistèm apwovizyònman kabiran nan 

marina ki nan Long Point State Park. 
$150.000  

 
Total:  $29.700.000 

